
Með bréfi þessu vilja Bændasamtök íslands koma á framfæri nokkrum athugasemdum við 
íyrirliggjandi frumvarp til ljárlaga 2015.

1. Fjárlagaliður 04-811 „Bændasamtök íslands“

Undir þessum lið er að finna fjárveitingar samkvæmt búnaðarlagasamningi 2013-2017 er 
byggir á búnaðarlögum, nr. 70/1998, og undirritaður var þann 28. september 2012 af fjármála- 
og efnahagsráðherra og atvinnuvega- og nýsköpunarráðherra f.h. ríkissjóðs annars vegar og 
fulltrúum Bændasamtaka Islands hins vegar.

A) Bændasamtökin fara fram á að heiti íjárlagaliðarins verði breytt og hann kallist t.d. 
„Búnaðarlagasamningur“. Slíkt er mun rökréttara heiti enda byggja framlögin á þeim 
samningi og er ráðstafað til verkefiia í samræmi við ákvæði hans. Núverandi heiti hefur 
oft valdið misskilningi og hefur m.a. oftsinnis verið talið að um væri að ræða 
rekstrarstyrki til almennrar hagsmunabaráttu Bændasamtakanna eða til útgáfu 
Bændablaðsins sem hvort tveggja er fjármagnað með öðrum hætti. Breytingin væri því 
til þess fallin að auka gagnsæi.

B) Bændasamtökin fara fram á framlag til lífrænnar ræktunar að upphæð 3,5 milljónir 
króna, sem kveðið er á um í búnaðarlagasamningi, verði fært undir lið 04-811. I 
fyrirliggjandi frumvarpi er það vistað undir lið 04-190-1.98 „Ýmis framlög 
atvinnuvega- og nýsköpunarráðuneytis“ . Mikilvægt er að öll framlög samkvæmt 
búnaðarlagasamningi séu vistuð undir sama fjárlagalið og þá er jafnframt mikilvægt að 
upphæðir til einstakra verkefiia liggi fyrir. Þá er full ástæða til þess að taka upp þráðinn 
með markvissa stefnumótun í málum lífiæns landbúnaðar og marka lífrænum 
landbúnaði regluverk og fjárhag sem er til þess fallinn að ná þeim markmiðum.

C) í 2. og 3. mgr. 11. greinar búnaðarlagasamningsins segir meðal annars:

"Framlag ríkisins vegna ársins 2013 er á verðlagi fjárlaga fyrir það ár og tekur ekki 
frekari breytingum. Framlag ríkisins á árunum 2014-17 skal samkvæmt samningi 
þessum breytast í samræmi við launa- og verðlagsforsendur sem lagðar verða til 
grundvallar íjárveitingum í ijárlögum hvers árs. A f framlagi ríkisins til Bændasamtaka 
íslands samkvæmt samningnum skulu 65% teljast vera vegna launakostnaðar og 35% 
vegna annars kostnaðar.

Fjárhæðir í samningnum eru settar fram með íyrirvara um ákvörðun Alþingis um 
íjárveitingu í ljárlögum og með fyrirvara um að stjómvöld kunna að ákveða aðrar 
viðmiðanir við undirbúning f]árlaga vegna aðstæðna í ríkisfjármálum á hverjum tíma. 
Þannig er heimilt að gera ráð fyrir aðhaldi í rekstri þeirra verkefna sem samningurinn 
tekur til á sama hátt og hjá ríkisstofnunum og öðrum aðilum sem annast um 
sambærilega starfsemi, taki stjómvöld ákvörðun um það við gerð fjárlaga."

Á grundvelli 3. mgr. hafa framlög til verkefna skv. samningnum verið skert um 8,3 m. 
kr. í fjárlögum 2014 og um 13 m. kr. í fyrirliggjandi frumvarpi vegna ársins 2015. 
Ekki hafa þó verið færð rök fyrir því að það hafi verið gert "á sama hátt og hjá 
ríkisstofhunum og öðrum aðilum sem annast um sambærilega starfsemi,.."

Hvað varðar framreikning samkvæmt 2. gr. þá er í forsendum fjárlaga 2015 reiknað 
með því að hækkun vegna launa verði 3,5% en að verðlag hækki um 3,4%. 
Grunnfjárhæð búnaðarlagasamnings fyrir árið 2015 er 598,5 m.kr. Sú fjárhæð 
uppreiknuð skv. ákvæðum samningsins væri 637,3 mkr. áður en skerðingar í 
fjárlögum koma til. Að teknu tilliti til þeirra (8,3 mkr. 2014 og 13 mkr. í frumvarpi 
fyrir árið 2015) ættu framlög ársins 2015 að nema 616 mkr. í stað 608 mkr. samkvæmt 
frumvarpinu, sjá fjárlagaliði 04-811 og 04-821 ásamt 3,5 mkr. framlagi til lífrænnar 
ræktunar á fjárlagalið 04-190-1.98.

Bændasamtökin óska því nánari skýringa á þeim útreikningum sem lagðir eru til 
grundvallar við framreikning á fjárlagaliðum 04-811 og 04-821 enda virðast þeir ekki 
vera í samræmi við ákvæði búnaðarlagasamnings um breytingu framlaga í samræmi 
við launa- og verðlagsforsendur. Sambærilegs misræmis varð vart við afgreiðslu 
fjárlaga 2014.

í framangreindum búnaðarlagasamningi frá 28. september 2012 er m.a. svofelld bókun: 
„Aðilar eru sammála um að fyrir mitt ár 2013 verði fengin niðurstaða um hvemig mæta 
skuli skuldbindingum við Lífeyrissjóð starfsmanna ríkisins vegna fyrrverandi 
starfsmanna Bændasamtaka íslands og búnaðarsambandanna, sem aðild eiga að B-deild 
sjóðsins.“

Verulegur hluti af framlögum til leiðbeiningaþjónustu gengur til þess að mæta 
framangreindum lífeyrisskuldbindingum, eða meira en þriðjungur árið 2014 (áætlað 125 
mkr. a f 336,1 mkr. heildarframlagi). Viðræðum Bændasamtaka íslands og stjómvalda 
um útfærslu bókunarinnar er ekki lokið en Bændasamtökin telja eðlilegt að 
skuldbindingar þessar færist yfir til ríkisins og í framhaldinu verði framlög á fjárlögum 
til búnaðarlagasamnings lækkuð sem því nemur. Það myndi auka gagnsæi enn frekar 
því í samningnum kemur ekki fram að nýta þurfi verulegan hluta fiamlaga til að mæta 
lífeyrisskuldbindingum fyrri ára.

Um það bil 43% af lífeyrishækkunum eru vegna fyrrverandi starfsmanna 
Búnaðarfélags íslands, sem var ríkisstofnun, og 57% þeirra eru vegna 
starfsmanna búnaðarsambanda. Það er ekki eðlilegt að framlög til lífeyris 
fyrrverandi ríkisstarfsmanna séu í fjárlögum færð sem stuðningur við 
landbúnað.



E. Framlag til Bjargráðasjóðs, 04-853, er lækkað um 8,8 mkr. sem að mati BÍ er lækkun 
umfram skerðingarákvæði fjárlaga. Oskað er skýringa á þessu.

F. Greiðslur til vamar útbreiðslu dýrasjúkdóma, 04-851 eru lækkaðar úr 47 mkr. í fjárlögum 
ársins 2014 í 38,3 mkr. Óskað er skýringa á hvaða forsendur liggja baki þessarar 
lækkunar.

2. Aðrar athugasemdir

Bœndasamtök íslands leggja áherslu á að tafarlaust verði aflétt þeirri klemmu sem 
Landbúnaðarháskólinn á Hvanneyri hefur verið settur í. Búnaðarþing 2014 ályktaði:

r

Landbúnaðarháskólar á Islandi

Markmið
Búnaðarþing leggur áherslu á að sjálfstæði og rekstrargrundvöllur landbúnaðarháskóla á 
íslandi sé tryggður. Mikilvægt er fyrir íslenskan landbúnað og þróun hans að í landinu séu 
öflugir skólar sem sinna endurmenntun bænda, starfsmenntanámi, háskólanámi og 
rannsóknum í landbúnaði. Sjálfstæðir og öflugir landbúnaðarháskólar eru mikilvægur 
hlekkur í framþróun ogframtíð islensks landbúnaðar.

Leiðir
Búnaðarþing 2014 leggst gegn hugmyndum menntamálaráðherra um samruna HI og Lbhl 
Búnaðarþing hvetur stjórn BI til að leita allra leiða til að tryggja áfram sjálfstæði Lbhl. 
Búnaðarþing telur eðlilegt að það fjármagn sem menntamálaráðherra er tilbúinn að veita til 
samruna HÍ ogLbhlfari i að styrkja rekstur Lbhl án þess að tilþess samruna komi.

Framgangur
Ályktun send ráðherrum mennta- og menningarmála og jjármála. Stjóm BI falið að fylgja 
málinu eftir.

Bændasamtökin benda á vaxandi eftirlitskostnað og hvetja til uppskurðar á eftirlitsiðnaði til 
einföldunar. Áhersla sem felur í sér forgangsröðun í átt að auknu eftirliti „yfir línuna“ í stað 
þeirrar forgangsröðunar að tryggja dýralæknaþjónustu, með velferð dýra að leiðarljósi er 
hættuleg.

Tækifæri til aukinnar verðmætasköpunar í sveitum eru fjölmörg og á þau er enda bent í 
stefiiumörkun ríkisstjómar. Bændasamtökin vilja eins og áður efla hag bænda og byggða á 
öllum sviðum og vilja fullt samráð við stjómvöld um þau mál. Bændasamtök Islands óska 
eftir því að fylgja þessu bréfi eftir á fundi með fjárlaganefiid.

Virðingarfyllst 
f.h. Bændasamtaka íslands

